
Á Á hariḥ ō(4)m Á Á
u॒ṣṇēna॑ vāyavuda॒kēnēhyadi॑ti॒ḥ kēśāņ॑ vapatu Á
āpa॑ undantu jī॒vasē॑ dīrghāyu॒tvāya॒ varca॑sē Á
jyōkca॒ sūrya॑ṃ dṛ॒śē Á
yēnāva॑pathsavi॒tā kṣu॒rēṇa॒ sōma॑sya॒ rājñō॒
varu॑ṇasya vi॒dvāņ Á

tēna॑ brahmāṇō vapatē॒dama॒syāyu॑ṣmā॒ñ -

jara॑daṣṭi॒ryathā’sa॑da॒yama॒sau Á
yēna॑ pū॒ṣā bṛha॒spatē॑ra॒gnērindra॑sya॒ cāyu॒ṣē’va॑pat Á
tēnā॒syāyu॑ṣē vapa॒ sauślōkyāya sva॒stayē Á
yēna॒ bhūya॒ścarātya॒yaṃ jyōkca॒ paśyā॑ti॒ sūryam Á
tēnā॒syāyu॑ṣē vapa॒ sauślōkyāya sva॒stayē Á
yēna॑ pū॒ṣā bṛha॒spatē॑ra॒gnērindra॑sya॒ cāyu॒ṣē’va॑pat Á
tēna॑ tē vapāmyasā॒vāyu॑ṣā॒ varca॑sā॒ yathā॒
jyōksu॒manā॒ asāḥ Á

yatkṣu॒rēṇa॑ ma॒rcaya॑tā supē॒śasā॒
vaptrā॒ vapa॑si॒ kēśāņ॑ Á

śu॒ndhi॒ śirō॒ mā’syāyu॒ḥ pramō॑ṣīḥ Á
u॒ptvāya॒ kēśā॒ņ॒ varu॑ṇasya॒ rājñō॒ bṛha॒spati॑ssavi॒tā
sōmō॑ a॒gniḥ Á

tēbhyō॑ ni॒dhāna॑ṃ bahu॒dhā’nva॑vindannanta॒rā
dyāvā॑pṛthi॒vī a॒passuva॑ḥ Á Á 1 Á Á

āyu॒ṣē’va॑pa॒tpañca॑ ca Á Á 1 Á Á

ā॒yu॒rdā dē॑va ja॒rasa॑ṃ gṛṇā॒nō ghṛ॒tapra॑tīkō
ghṛ॒tapṛ॑ṣṭhō agnē Á

ghṛ॒taṃ piba॑nna॒mṛta॒ṃ cāru॒ gavya॑ṃ pi॒tēva॑
pu॒traṃ ja॒rasē॑ nayē॒mam Á

āti॑ṣṭhē॒mamaśmā॑na॒maśmē॑va॒ tvagg sthi॒rō bha॑va Á
a॒bhiti॑ṣṭha pṛtanya॒tassaha॑sva pṛtanāya॒taḥ Á
rē॒vatīstvā॒ vya॑kṣṇa॒nkṛtti॑kā॒ścākṛ॑ntaggstvā Á
dhiyō॑’vaya॒nnava॒gnā a॑vṛñjanthsa॒hasra॒mantāġ॑
a॒bhitō॑ ayacchanņ Á

dē॒vīrdē॒vāya॑ pari॒dhī sa॑vi॒trē
ma॒hattadā॑sāmabhavanmahitva॒nam Á

yā akṛ॑nta॒nnava॑ya॒ņ॒ yā ata॑nvata॒ yāśca॑
dē॒vīrantā॑na॒bhitō॑’dadanta Á

tāstvā॑ dē॒vīrja॒rasē॒ saṃvya॑ya॒ntvāyu॑ṣmāni॒daṃ

pari॑dhathsva॒ vāsa॑ḥ Á
pari॑dhatta dhatta॒ vāsa॑sainaġ śa॒tāyu॑ṣaṃ
kṛṇuta dī॒rghamāyu॑ḥ Á

bṛha॒spati॒ḥ prāya॑ccha॒dvāsa॑ ē॒tathsōmā॑ya॒
rājñē॒ pari॑dhāta॒vā u॑ Á

ja॒rāṃ ga॑cchāsi॒ pari॑dhathsva॒ vāsō॒
bhavā॑ kṛṣṭī॒nāma॑bhiśasti॒pāvā Á

śa॒taṃ ca॑ jīva śa॒rada॑ssu॒varcā॑ rā॒yaśca॒
pōṣa॒mupa॒ saṃvya॑yasva Á

parī॒daṃ vāsō॒ adhi॑dhāssva॒stayē’bhū॑rāpī॒ -
nāma॑bhiśasti॒pāvā Á

śa॒taṃ ca॑ jīva śa॒rada॑ḥ purū॒cīrvasū॑ni cā॒ryō
vib॑hajāsi॒ jīvanņ॑ Á

i॒yaṃ duru॑ktātpari॒bādha॑mānā॒ śarma॒ varū॑thaṃ
puna॒tī na॒ āgāt Á

prā॒ṇā॒pā॒nābhyā॒ṃ bala॑mā॒bhara॑ntī pri॒yā
dē॒vānāġ॑ su॒bhagā॒ mēkha॑lē॒yam Á

ṛ॒tasya॑ gō॒ptrī tapa॑saḥ para॒spī ghna॒tī
rakṣa॒ssaha॑mānā॒ arā॑tīḥ Á

sā na॑ssama॒ntamanu॒ parī॑hi bha॒drayā॑
bha॒rtāra॑stē॒ mēkha॑lē॒ mā ri॑ṣāma Á

mi॒trasya॒ cakṣu॒rdharu॑ṇa॒ṃ balī॑ya॒stējō॑
yaśa॒svi stha॒vira॒ġ॒ sami॑ddham Á

a॒nā॒ha॒na॒syaṃ vasa॑naṃ jari॒ṣṇu parī॒daṃ
vā॒jyajina॑ṃ dadhē॒’ham Á Á 2 Á Á

dī॒rghamāyu॒ssami॑ddha॒mēka॑ṃ ca Á Á 2 Á Á

ā॒ga॒ntrā sama॑ganmahi॒ prasu॑ mṛ॒tyuṃ yu॑yōtana Á
ari॑ṣṭā॒ssañca॑rēmahi sva॒sti ca॑ratādi॒ha
sva॒styā gṛ॒hēbhya॑ḥ Á

sa॒mu॒drādū॒rmirmadhu॑mā॒ġ॒ udā॑radupā॒ġ॒śunā॒
sama॑mṛta॒tvama॑śyām Á

i॒mē nu॑ tē ra॒śmaya॒ssūrya॑sya॒ yēbhi॑ssapi॒tvaṃ
pi॒tarō॑ na॒ āyanņ॑ Á

a॒gniṣṭē॒ hasta॑magrabhī॒thsōma॑stē॒ hasta॑magrabhīthsavi॒tā tē॒
hasta॑magrabhī॒thsara॑svatī tē॒ hasta॑magrabhītpū॒ṣā tē॒
hasta॑magrabhīdarya॒mā tē॒ hasta॑magrabhī॒daġśu॑stē॒
hasta॑magrabhī॒dbhaga॑stē॒ hasta॑magrabhīnmi॒trastē॒
hasta॑magrabhīnmi॒trastvama॑si॒
dharma॑ṇā॒’gnirā॑cā॒rya॑stava॑ Á

a॒gnayē tvā॒ pari॑ dadāmyasau॒ sōmā॑ya tvā॒ pari॑
dadāmyasau savi॒trē tvā॒ pari॑ dadāmyasau॒

sara॑svatyai tvā॒ pari॑ dadāmyasau mṛ॒tyavē tvā॒
pari॑ dadāmyasau ya॒māya॑ tvā॒ pari॑ dadāmyasau
ga॒dāya॑ tvā॒ pari॑ dadāmyasā॒vanta॑kāya tvā॒ pari॑
dadāmyasāva॒dbhyastvā॒ pari॑ dadāmyasā॒vōṣa॑dhībhyastvā॒
pari॑ dadāmyasau pṛthi॒vyai tvā॒ savaiśvāna॒rāyai॒
pari॑ dadāmyasau Á

dē॒vasya॑ tvā savi॒tuḥ pra॑sa॒va upa॑nayē॒’sau Á
su॒pra॒jāḥ pra॒jayā॑ bhūyāssu॒vīrō॑ vī॒raissu॒varcā॒
varca॑sā su॒pōṣa॒ḥ pōṣaiḥ Á

bra॒hma॒carya॒māgā॒mupa॒ mā na॑yasva dē॒vēna॑
savi॒trā prasū॑taḥ Á

kō nāmāsya॒sau nāmā’smi॒ kasya॑ brahmacā॒rya॑syasau
prā॒ṇasya॑ brahmacā॒rya॑smya॒sā vē॒ṣa tē॑ dēva
sūrya brahmacā॒rī taṃ gō॑pāya॒ sa mā
mṛ॑tai॒ṣa tē॑ sūrya pu॒trassa[pu॒trassu]dīrghā॒yussa॒ mā mṛ॑ta Á

yāg sva॒stima॒gnirvā॒yussūrya॑śca॒ndramā॒ āpō’nu॒
saṃ ca॑ranti॒ tāg sva॒stimanu॒ saṃ

ca॑rāsā॒vadhva॑nāmadhvapatē॒ śrēṣṭha॒syādhva॑naḥ
pā॒rama॑śīya Á Á 3 Á Á

ā॒ga॒ntrā daśa॑ Á Á 3 Á Á

yōgē॑yōgē ta॒vasta॑rami॒mama॑gna॒ āyu॑ṣē॒ varca॑sē
kṛ॒dhīti॒ dvē Á

śa॒taminnu śa॒radō॒ anti॑ dēvā॒ yatrā॑ naśca॒krā
ja॒rasa॑ṃ ta॒nūnām Á

pu॒trāsō॒ yatra॑ pi॒tarō॒ bhava॑nti॒ mā nō॑
ma॒dhyā rī॑riṣa॒tāyu॒rgantōḥ Á

a॒gniṣṭa॒ āyu॑ḥ prata॒rāṃ da॑dhātva॒gniṣṭē॒
puṣṭi॑ṃ prata॒rāṃ kṛ॑ṇōtu Á

indrō॑ ma॒rudbhi॑r ṛtu॒dhā kṛ॑ṇōtvādi॒tyaistē॒
vasu॑bhi॒rā da॑dhātu Á

mē॒dhāṃ mahya॒maṅgi॑rasō mē॒dhāġ sa॑pta॒ŗṣayō॑ daduḥ Á
mē॒dhāṃ mahya॑ṃ pra॒jāpa॑tirmē॒dhāma॒gnirda॑dātu mē Á
a॒phsa॒rāsu॑ ca॒ yā mē॒dhā ga॑ndha॒rvēṣu॑ ca॒ yadyaśa॑ḥ Á
daivī॒ yā mā॑nu॒ṣī mē॒dhā sā māmāvi॑śatādi॒ha Á
i॒maṃ mē॑ varuṇa॒ tattvā॑ yāmi॒ tvaṃ nō॑ agnē॒
sa tvaṃ nō॑ agnē॒ tvama॑gnē a॒yā’si॑ Á

rā॒ṣṭra॒bhṛda॑syācāryāsa॒ndī mā tvadyō॑ṣam Á
tathsa॑vi॒turvarēṇya॒mityē॒ṣā Á
avṛ॑dhama॒sau saumya prā॒ṇa svaṃ mē॑ gōpāya Á
brahma॑ṇa ā॒ṇī stha॑ḥ Á Á 4 Á Á
tvama॑gnē a॒yā’si॑ ca॒tvāri॑ ca Á Á 4 Á Á

su॒śrava॑ssu॒śrava॑saṃ mā kuru॒ yathā॒ tvaġ su॒śrava॑ssu॒śravā॑
asyē॒vama॒haġ su॒śrava॑ssu॒śravā॑ bhūyāsa॒ṃ yathā॒ tvaġ
su॒śrava॑ssu॒śravō॑ dē॒vānāṃ nidhigō॒pō’syē॒vama॒haṃ
brāhma॒ṇānā॒ṃ brahma॑ṇō nidhigō॒pō bhū॑yāsam Á

smṛ॒taṃ ca॒ mē’smṛ॑taṃ ca mē॒ tanma॑ u॒bhaya॑ṃ vra॒taṃ
ni॒ndā ca॒ mē’ni॑ndā ca mē॒ tanma॑ u॒bhaya॑ṃ
vra॒tagg śra॒ddhā ca॒ mē’śra॑ddhā ca mē॒ tanma॑
u॒bhaya॑ṃ vra॒taṃ vi॒dyā ca॒ mē’vi॑dyā ca mē॒ tanma॑
u॒bhaya॑ṃ vra॒tagg śru॒taṃ ca॒ mē’śru॑taṃ ca mē॒ tanma॑
u॒bhaya॑ṃ vra॒taġ sa॒tyaṃ ca॒ mē’nṛ॑taṃ ca mē॒ tanma॑
u॒bhaya॑ṃ vra॒taṃ tapa॑śca॒ mē’ta॑paśca mē॒ tanma॑
u॒bhaya॑ṃ vra॒taṃ vra॒taṃ ca॒ mē’vra॑taṃ ca mē॒ tanma॑
u॒bhaya॑ṃ vra॒taṃ yadbrāhma॒ṇānā॒ṃ brahma॑ṇi vra॒taṃ
yada॒gnēssēndra॑sya॒ sapra॑jāpatikasya॒ sadē॑vasya॒
sadē॑varājasya॒ sama॑nuṣyasya॒ sama॑nuṣyarājasya॒
sapi॑tṛkasya॒ sapi॑tṛrājasya॒ saga॑ndharvāphsara॒skasya॑ Á

yanma॑ ā॒tmana॑ ā॒tmani॑ vra॒taṃ tēnā॒haġ
sarva॑vratō bhūyāsam Á

udāyu॑ṣā svā॒yuṣōdōṣa॑dhīnā॒ġ॒ rasē॒nōtpa॒rjanya॑sya॒
śuṣmē॒ṇōda॑sthāma॒mṛtā॒ġ॒ anu॑ Á

taccakṣu॑rdē॒vahi॑taṃ pu॒rastācchu॒kramu॒ccara॑t Á

paśyē॑ma śa॒rada॑śśa॒taṃ jīvē॑ma śa॒rada॑śśa॒taṃ
nandā॑ma śa॒rada॑śśa॒taṃ mōdā॑ma śa॒rada॑śśa॒taṃ
bhavā॑ma śa॒rada॑śśa॒taṃġ śṛ॒ṇavā॑ma śa॒rada॑śśa॒taṃ
prabra॑vāma śa॒rada॑śśa॒tamajī॑tāssyāma śa॒rada॑śśa॒taṃ
jyōkca॒ surya॑ṃ dṛ॒śē Á

yasmi॑nbhū॒taṃ ca॒ bhavya॑ṃ ca॒ sarvē॑ lō॒kāssa॒māhi॑tāḥ Á
tēna॑ gṛhṇāmi tvāma॒haṃ mahya॑ṃ gṛhṇāmi tvāma॒haṃ
pra॒jāpa॑tinā tvā॒ mahya॑ṃ gṛhṇāmyasau Á Á 5 Á Á

su॒śrava॑ssu॒śrava॑sam॒ṣṭau Á Á 5 Á Á

pari॑ tvā’gnē॒ pari॑ mṛjā॒myāyu॑ṣā ca॒ dhanē॑na ca Á
su॒pra॒jāḥ pra॒jayā॑ bhūyāsaġ su॒vīrō॑ vī॒raissu॒varcā॒
varca॑sā su॒pōṣa॒ḥ pōṣaissu॒gṛhō॑ gṛ॒haissu॒pati॒ḥ patyā॑
sumē॒dhā mē॒dhayā॑ su॒brahmā brahmacā॒ribhi॑ḥ Á

a॒gnayē॑ sami॒dhamāhā॑ŗṣaṃ bṛha॒tē jā॒tavē॑dasē॒
yathā॒ tvama॑gnē sa॒midhā॑ sami॒dhyasa॑ ē॒vaṃ
mā॒māyu॑ṣā॒ varca॑sā sa॒nyā mē॒dhayā pra॒jayā॑
pa॒śubhi॑rbrahmavarca॒sēnā॒nnādyē॑na॒ samē॑dhaya॒ svāhā Á

ēdhō’syēdhiṣī॒mahi॒ svāhā Á
sa॒mida॑si samē॒dhiṣī॒mahi॒ svāhā Á
tējō॑’si॒ tējō॒ mayi॑ dhēhi॒ svāhā Á

apō॑ a॒dyānva॑cāriṣa॒ġ॒ rasē॑na॒ sama॑sṛkṣmahi Á
paya॑svāġ agna॒ āga॑ma॒ṃ taṃ mā॒ saġsṛ॑ja॒ varca॑sā॒ svāhā Á
saṃ mā’gnē॒ varca॑sā sṛja pra॒jayā॑ ca॒ dhanē॑na ca॒ svāhā Á
vi॒dyunmē॑ asya dē॒vā indrō॑ vi॒dyāthsa॒ha
ṛṣi॑bhi॒ssvāhā Á

a॒gnayē॑ bṛha॒tē nākā॑ya॒ svāhā Á
dyāvā॑pṛthi॒vībhyā॒g॒ svāhā Á
ē॒ṣā tē॑ agnē sa॒mittayā॒ vardha॑sva॒ cāpyā॑yasva ca॒
tayā॒’haṃ vardha॑mānō bhūyāsamā॒pyāya॑mānaśca॒ svāhā Á

yō mā’gnē bhā॒ginaġ॑ sa॒ntamathā॑bhā॒gaṃ
cikī॑ŗṣatyabhā॒gama॑gnē॒ taṃ ku॑ru॒ māma॑gnē
bhā॒gina॑ṃ kuru॒ svāhā Á

sa॒midha॑mā॒dhāyāgnē॒ sarva॑vratō bhūyāsa॒gg॒ svāhā Á
bra॒hma॒cā॒rya॑syapō॑śāna॒ karma॑ kuru॒ mā suṣu॑pthāḥ Á
bhi॒kṣā॒ca॒rya॑ṃ carācāryādhī॒nō bha॑va Á
yasya॑ tē prathamavā॒syaġ॑ harā॑ma॒staṃ tvā॒ viśvē॑
avantu dē॒vāḥ Á

taṃ tvā॒ bhrāta॑rassu॒vṛdhō॒ vardha॑māna॒manu॑
jāyantāṃ ba॒hava॒ssujā॑tam Á Á 6 Á Á

sa॒ha ṛṣi॑bhi॒ssvāhā॒ nava॑ ca Á Á 6 Á Á

i॒magg stōma॒maŗha॑tē jā॒tavē॑dasē॒ ratha॑miva॒
samma॑hēmā manī॒ṣayā Á

bha॒drā hi na॒ḥ prama॑tirasya sa॒ġ॒sadyagnē॑ sa॒khyē॑
mā ri॑ṣāmā va॒yaṃ tava॑ Á

tryā॒yu॒ṣaṃ ja॒mada॑gnēḥ ka॒śyapa॑sya tryāyu॒ṣam Á
yaddē॒vānāṃ tryāyu॒ṣaṃ tanmē॑ astu tryāyu॒ṣam Á
śi॒vō nāmā॑si॒ svadhi॑tistē pi॒tā nama॑stē
astu॒ mā mā॑ hiġsīḥ Á

u॒ṣṇēna॑ vāyavuda॒kēnētyē॒ṣaḥ Á
i॒dama॒hama॒muṣyā॑muṣyāya॒ṇasya॑ pā॒pmāna॒
mupa॑gūhā॒myutta॑rō॒’sau dvi॒ṣadbhya॑ḥ Á

āpō॒ hiṣṭhā ma॑yō॒bhuva॒ iti॑ ti॒srō
hira॑ṇyavarṇā॒śśuca॑yaḥ pāva॒kā iti॑ ti॒sraḥ Á

a॒nnādyā॑ya॒ vyū॑hadhvaṃ dīrghā॒yura॒hama॑nnā॒dō
bhū॑yāsam Á

sōmō॒ rājā॒ yamāga॑ma॒thsa mē॒ mukha॒ṃ pravēkṣyati॒
bhagē॑na sa॒ha varca॑sā Á

sōma॑sya ta॒nūra॑si ta॒nuva॑ṃ mē pāhi॒ svā
mā॑ ta॒nūrāvi॑śa Á

namō gra॒hāya॑ cābhigra॒hāya॑ ca॒ nama॑śśākajañja॒bhābhyā॒ṃ
nama॒stābhyō॑ dē॒vatābhyō॒ yā a॑bhigrā॒hiṇīḥ Á

a॒phsa॒rassu॒ yō ga॒ndhō ga॑ndha॒rvēṣu॑ ca॒ yadyaśa॑ḥ Á
daivō॒ yō mā॑nu॒ṣō ga॒ndhassa mā॑
ga॒ndhassu॑ra॒bhirju॑ṣatām Á

i॒yamōṣa॑dhē॒ trāya॑māṇā॒ saha॑mānā॒ saha॑svatī Á
sā mā॒ hira॑ṇyavarcasaṃ brahmavarca॒sina॑ṃ mā karōtu Á
apā॑śō॒’syurō॑ mē॒ mā saġ śā॑rīśśi॒vō mōpa॑
tiṣṭhasva dīrghāyu॒tvāya॑ śa॒taśā॑radāya Á

śa॒taġ śa॒radbhya॒ āyu॑ṣē॒ varca॑sē jī॒vātvai puṇyā॑ya Á
rē॒vatīstvā॒ vya॑kṣṇa॒nnityē॒tāḥ Á Á 7 Á Á
sa॒ha varca॑sā॒ nava॑ ca Á Á 7 Á Á

ā॒yu॒ṣya॑ṃ varca॒syaġ॑ su॒vīryaġ॑ rā॒yaspōṣa॒maudbhi॑dyam Á
i॒daġ hira॑ṇya॒ṃ jaitryā॒yāvi॑śatā॒ṃ mām Á
u॒ccai॒rvā॒di pṛ॑tanā॒ji sa॑trāsā॒haṃ dha॑nañja॒yam Á
sarvā॒ssamṛ॑ddhī॒ŗ ṛddha॑yō॒ hira॑ṇyē॒’sminthsa॒māhi॑tāḥ Á
śu॒nama॒haġ hira॑ṇyasya pi॒turi॑va॒ nāmāgrabhaiṣam Á
taṃ mā॒ hira॑ṇyavarcasaṃ pū॒ruṣu॑ pri॒yaṃ ku॑ru Á
pri॒yaṃ mā॑ dē॒vēṣu॑ kuru pri॒yaṃ mā॒ brahma॑ṇē kuru Á
pri॒yaṃ vi॒śyē॑ṣu śū॒drēṣu॑ pri॒yaġ rāja॑su mā kuru Á
yā ti॒raścī॑ ni॒padya॑sē॒’haṃ vi॒dhara॑ṇī॒ iti॑ Á
tāṃ tvā॑ ghṛ॒tasya॒ dhāra॑yā॒ yajē॑ sa॒ġ॒rādha॑nīma॒ham Á

www.prapatti.com 11 Sunder Kidāmbi



dvitīyaḥ praśnaḥ

sa॒ġ॒rādha॑nyai dē॒vyai svāhā pra॒sādha॑nyai dē॒vyai svāhā Á
sa॒mrāja॑ṃ ca vi॒rāja॑ṃ cābhi॒śrīryā ca॑ nō gṛ॒hē Á
la॒kṣmī rā॒ṣṭrasya॒ yā mukhē॒ tayā॑ mā॒ saġ sṛ॑jāmasi Á
śubhi॑kē॒ śira॒ ārō॑ha śō॒bhaya॑ntī॒ mukha॒ṃ mama॑ Á
mukhaġ॑ hi॒ mama॑ śōbhaya॒ bhūyāġ॑saṃ ca॒ bhaga॑ṃ kuru Á
yāmāha॑rajja॒mada॑gniśśra॒ddhāyai॑ kāmayā॒nyai Á
i॒māṃ tāmapi॑ nahyē॒’haṃ bhagē॑na sa॒ha varca॑sā Á
yadāñja॑naṃ traikaku॒daṃ jā॒taġ hi॒mava॑ta u॒pari॑ Á
tēna॑ vāmāñjē॒ tēja॑sē॒ varca॑sē॒ bhagā॑ya ca Á Á 8 Á Á
sa॒ġ॒rādha॑nīma॒haṃ nava॑ ca Á Á 8 Á Á

mayi॑ parvatapūru॒ṣaṃ mayi॑ parvatavarca॒saṃ mayi॑
parvatabhēṣa॒jaṃ mayi॑ parvatāyu॒ṣam Á

yanmē॒ varca॑ḥ pa॒rāga॑tamā॒tmāna॑mupa॒tiṣṭha॑tu Á
i॒daṃ tatpuna॒rāda॑dē dīrghāyu॒tvāya॒ varca॑sē Á
pra॒ti॒ṣṭhē sthō॑ dē॒vatā॑nā॒ṃ mā mā॒ santāptam Á
pra॒jāpa॑tē॒śśara॑ṇamasi॒ brahma॑ṇaścha॒dirvi॑śvaja॒nasya॑
chā॒yā’si॑ sa॒rvatō॑ mā pāhi Á

dē॒vasya॑ tvā savi॒tuḥ pra॑sa॒vē’śvinōrbā॒hubhyāṃ
pū॒ṣṇō hastābhyā॒māda॑dē dviṣa॒tō va॒dhāyēndra॑sya॒
vajrō॑si॒ vārtra॑ghna॒śśarma॑ mē bhava॒

yatpā॒paṃ tannivā॑raya Á
dēvīṣṣaḍurvī॒rityē॒ṣā Á
rā॒ṣṭra॒bhṛda॑syācāryāsa॒ndī mā tvadyō॑ṣaġ
rāṣṭra॒bhṛda॑si samrāḍāsa॒ndī mā tvadyō॑ṣaġ
rāṣṭra॒bhṛda॑syadhipatnyāsa॒ndī mā tvadyō॑ṣam Á

āpa॑ḥ pādāva॒nēja॑nīrdvi॒ṣanta॑ṃ nāśayantu mē Á
a॒sminkulē brahmavarca॒sya॑sāni Á
mayi॒ mahō॒ mayi॒ yaśō॒ mayīndri॒yaṃ vī॒ryam Á
āmā॑ga॒ņ॒ yaśa॑sā॒ varca॑sā॒ saġsṛ॑ja॒ paya॑sā॒
tēja॑sā ca Á

taṃ mā pri॒yaṃ pra॒jānāṃ ku॒rvadhi॑patiṃ paśū॒nām Á
vi॒rājō॒ dōhō॑’si vi॒rājō॒ dōha॑maśīya॒ mama॒
padyā॑ya॒ virā॑ja Á

sa॒mu॒draṃ va॒ḥ pra hi॑ṇōmi॒ svāṃ yōni॒mapi॑gacchata Á
acchi॑draḥ pra॒jayā॑ bhūyāsa॒ṃ mā parā॑sēci॒ matpaya॑ḥ Á Á 9 Á Á
a॒sā॒ni॒ ṣaṭ ca॑ Á Á 9 Á Á

tra॒yyai vi॒dyāyai॒ yaśō॑’si॒ yaśa॑sō॒ yaśō॑’si॒
brahma॑ṇō॒ dīpti॑rasi Á

taṃ mā pri॒yaṃ pra॒jānāṃ ku॒rvadhi॑patiṃ paśū॒nām Á
ā mā॑ ga॒nnityē॒ṣā Á

a॒mṛ॒tō॒pa॒stara॑ṇamasya mṛtāpidhā॒nama॑si Á
yanmadhu॑nō madha॒vya॑ṃ para॒mama॒nnādya॑ṃ vī॒ryam Á
tēnā॒haṃ madhu॑nō madha॒vyē॑na para॒mēṇā॒nnādyē॑na
vī॒ryē॑ṇa para॒mō’nnā॒dō ma॑dha॒vyō॑’sāni Á

gaura॒syapa॑hatapā॒pmā’pa॑ pā॒pmāna॑ṃ jahi॒ mama॑
cā॒muṣya॑ ca Á

a॒gniḥ prāśnā॑tu pratha॒massa hi vēda॒ yathā॑ ha॒viḥ Á
ana॑ṣṭama॒smāka॑ṃ kṛ॒ṇvanbrāhma॒ṇō brāhma॒ṇēbhya॑ḥ Á
ya॒jñō va॑rdhatāṃ ya॒jñasya॒ vṛddhi॒manu॑ va॒rdhā’pa॑
citira॒syapa॑citiṃ mā ku॒rvapa॑citō॒’haṃ
ma॑nu॒ṣyē॑ṣu bhūyāsam Á

gaurdhē॑nubha॒vyā mā॒tā ru॒drāṇāṃ duhi॒tā vasū॑nā॒g॒
svasā॑’’di॒tyānā॑ma॒mṛta॑sya॒ nābhi॑ḥ Á

praṇu॒ vōca॑ṃ ciki॒tuṣē॒ janā॑ya॒ mā
gāmanā॑gā॒madi॑tiṃ vadhiṣṭa Á

piba॑tūda॒kaṃ tṛṇānyattu Á
ōmuthsṛ॒jata Á
bhū॒tam Á
sā vi॒rāṭ Á
tanmā kṣā॑yi॒ tasya॒ tē’śī॑ya॒ tanma॒ ūrja॑ṃ dhāḥ Á
ōṃ kalpa॒yata Á Á 10 Á Á

bhū॒yā॒sa॒ma॒ṣṭau ca॑ Á Á 10 Á Á

dhā॒tā da॑dātu nō ra॒yimiti॒ cata॑srō॒ yastvā॑
hṛ॒dā kī॒riṇēti॒ cata॑sraḥ Á

bhūrbhuva॒ssuvō॑ rā॒kāma॒haṃ yāstē॑ rākē Á
yauga॑ndharirē॒va nō॒ rājēti॒ sālvī॑ravādiṣuḥ Á
vivṛ॑ttacakrā॒ āsī॑nā॒stīrē॑ṇa yamunē॒ tava॑ Á
sōma॑ ē॒va nō॒ rājētyā॑hurbrāhma॒ṇīḥ pra॒jāḥ Á
vivṛ॑ttacakrā॒ āsī॑nā॒stīrē॑ṇāsau॒ tava॑ Á
pu॒ġ॒sa॒vana॑masi Á
ā॒bhiṣṭvā॒’haṃ da॒śabhi॑ra॒bhimṛ॑śāmi॒ daśa॒māsyā॑ya॒
sūta॑vē Á

yathai॒va sōma॒ḥ pava॑tē॒ yathā॑ samu॒dra ēja॑ti Á
ē॒vaṃ tē garbha॒ ēja॑tu sa॒ha ja॒rāyu॑ṇā ni॒ṣkramya॒
prati॑tiṣṭha॒tvāyu॑ṣi brahmavarca॒si yaśa॑si vī॒ryē’nnādyē Á

daśa॒māsā॒ñca śa॑yānō dhā॒trā hi tathā॑ kṛ॒tam Á
aitu॒ garbhō॒ akṣa॑tō jī॒vō jīva॑ntyāḥ Á
ā॒yama॑nīryamayata॒ garbha॒māpō॑ dēvī॒ssara॑svatīḥ Á
aitu॒ garbhō॒ akṣa॑tō jī॒vō jīva॑ntyāḥ Á
ti॒la॒dē’va॑ padyasva॒ na mā॒ġ॒sama॑si॒ nōdalam Á
sthavi॒tryava॑padyasva॒ na mā॒ġ॒sēṣu॒ na snāva॑su॒ na

ba॒ddhama॑si ma॒jjasu॑ Á
nirai॑tu॒ pṛśni॒ śēva॑laġ śu॒nē ja॒rāyva॒ttavē Á
di॒vasparītyē॒ṣō॑’nuvā॒kaḥ Á
a॒sminna॒haġ sa॒hasra॑ṃ puṣyā॒myēdha॑mānā॒ssvē vaśē Á
aṅgā॑daṅgā॒thsaṃ bha॑vasi॒ hṛda॑yā॒dadhi॑ jāyasē Á
ā॒tmā vai pu॑tra॒nāmā॑’si॒ sa jī॑va śa॒rada॑śśa॒tam Á Á 11 Á Á
a॒nnādyē॑ jāyasa॒ ēka॑ṃ ca Á Á 11 Á Á

aśmā॑ bhava para॒śurbha॑va॒ hira॑ṇya॒mastṛ॑taṃ bhava Á
pa॒śū॒nāṃ tvā॑ hiṅkā॒rēṇā॒bhiji॑ghrāmyasau Á
mē॒dhāṃ tē॑ dē॒vassa॑vi॒tā mē॒dhāṃ dē॒vī sara॑svatī Á
mē॒dhāṃ tē॑ a॒śvinau॑ dē॒vāvādha॑ttā॒ṃ puṣka॑rasrajā Á
tvayi॑ mē॒dhāṃ tvayi॑ pra॒jāṃ tvayya॒gnistējō॑ dadhātu॒
tvayi॑ mē॒dhāṃ tvayi॑ pra॒jāṃ tvayīndra॑
indri॒yaṃ da॑dhātu॒ tvayi॑ mē॒dhāṃ tvayi॑
pra॒jāṃ tvayi॒ sūryō॒ bhrājō॑ dadhātu Á

kṣē॒tri॒yai tvā॒ niŗṛ॑tyai tvā dru॒hō mu॑ñcāmi॒
varu॑ṇasya॒ pāśāt Á

a॒nā॒gasa॒ṃ brahma॑ṇē tvā karōmi śi॒vē tē॒
dyāvā॑pṛthi॒vī u॒bhē i॒mē Á

śaṃ tē॑ a॒gnissa॒hādbhira॑stu॒ śaṃ

dyāvā॑pṛthi॒vī sa॒hauṣa॑dhībhiḥ Á
śama॒ntari॑kṣaġ sa॒ha vātē॑na tē॒ śaṃ tē॒ cata॑sraḥ
pra॒diśō॑ bhavantu Á

yā daivī॒ścata॑sraḥ pra॒diśō॒ vāta॑patnīra॒bhi
sūryō॑ vica॒ṣṭē Á

tāsāṃ tvā’’ja॒rasa॒ ā da॑dhāmi॒ pra yakṣma॑ ētu॒
niŗṛ॑tiṃ parā॒caiḥ Á

amō॑ci॒ yakṣmādduri॒tādava॑rtyai dru॒haḥ
pāśā॒nniŗṛ॑tyai॒ cōda॑mōci Á

ahā॒ ava॑rti॒mavi॑dathsyō॒namapya॑bhūdbha॒drē
su॑kṛ॒tasya॑ lō॒kē Á

sūrya॑mṛ॒taṃ tama॑sō॒ grāhyā॒ yaddē॒vā
amu॑ñca॒nnasṛ॑ja॒nvyē॑nasaḥ Á

ē॒vama॒hami॒maṃ kṣētri॒yājjā॑miśa॒ġ॒sāddru॒hō mu॑ñcāmi॒
varu॑ṇasya॒ pāśāt Á

bhūssvāhā॒ bhuva॒ssvāhā॒ suva॒ssvāhōg svāhā Á Á 12 Á Á
vi॒ca॒ṣṭē ṣaṭca॑ Á Á 12 Á Á

mā tē॑ kumā॒raġ rakṣō॑ vadhī॒nmā
dhē॒nura॑tyāsā॒riṇī Á

pri॒yā dhana॑sya bhūyā॒ ēdha॑mānā॒ svē gṛ॒hē Á

a॒yaṃ ku॑mā॒rō ja॒rāṃ dha॑yatu dī॒rghamāyu॑ḥ Á
yasmai॒ tvagg stana॒ prapyā॒yāyu॒rvarcō॒ yaśō॒ balam Á
yadbhūmē॒ŗ॒ hṛda॑yaṃ di॒vi ca॒ndrama॑si śri॒tam Á
tadu॑rvi paśya॒ṃ mā’haṃ pautra॒maghaġ॑ rudam Á
yattē॑ susī॒mē hṛda॑ya॒ṃ vēdā॒haṃ tatpra॒jāpa॑tau Á
vēdā॑ma॒ tasya॑ tē va॒yaṃ mā’haṃ pautra॒maghaġ॑ rudam Á
nāma॑yati॒ na ru॑dati॒ yatra॑ va॒yaṃ va॑dāmasi॒
yatra॑ cā॒bhimṛ॑śāmasi Á

āpa॑ssu॒ptēṣu jāgrata॒ rakṣāġ॑si॒ niri॒tō nu॑dadhvam Á
a॒yaṃ ka॒liṃ pa॒taya॑ntagg śvā॒nami॒vōdvṛ॑ddham Á
a॒jāṃ vāśi॑tāmiva maruta॒ḥ paryādhva॒gg॒ svāhā Á
śaṇḍē॒ratha॒śśaṇḍi॑kēra ulūkha॒laḥ Á
cyava॑nō॒ naśya॑tādi॒tassvāhā Á
aya॒śśaṇḍō॒ marka॑ upa॒vīra॑ ulūkha॒laḥ Á
cyava॑nō॒ naśya॑tādi॒tassvāhā Á
kē॒śinī॒śśvalō॒minī॒ḥ khajā॑pō॒’jōpa॑kāśinīḥ Á
apē॑ta॒ naśya॑tādi॒tassvāhā Á
mi॒śravā॑sasaḥ kaubēra॒kā ra॑kṣōrā॒jēna॒ prēṣi॑tāḥ Á
grāma॒ġ॒ sajā॑nayō ga॒cchantī॒cchantō॑’pari॒dākṛ॒tānthsvāhā Á
ē॒tānghna॑tai॒tāngṛ॑hṇī॒tētya॒yaṃ brahma॑ṇaspu॒traḥ Á
tāna॒gniḥ parya॑sara॒ttānindra॒stānbṛha॒spati॑ḥ Á

tāna॒haṃ vē॑da brāhma॒ṇaḥ pra॑mṛśa॒taḥ kū॑ṭada॒ntān
vi॑kē॒śānla॑mbanasta॒nānthsvāhā Á Á 13 Á Á

niri॒tō nu॑dadhva॒gg॒ svāhā॒ trīṇi॑ ca Á Á 13 Á Á

na॒kta॒ñcā॒riṇa॑ uraspē॒śāñchū॑laha॒stānka॑pāla॒pāņ Á
pūrva॑ ēṣāṃ pi॒tētyu॒ccaiśśrāvyaka॒rṇaka॑ḥ Á
mā॒tā ja॑gha॒nyā॑ sarpa॑ti॒ grāmē॑ vidhu॒rami॒cchantī॒ svāhā Á
ni॒śī॒tha॒cā॒riṇī॒ svasā॑ sa॒ndhinā॒ prēkṣē॑tē॒ kulam Á
yā svapa॑ntaṃ bō॒dhaya॑ti॒ yasyai॒ vijā॑tāyā॒ṃ mana॑ḥ Á
tāsā॒ṃ tvaṃ kṛ॑ṣṇa॒vartma॑nē klō॒māna॒ġ॒ hṛda॑ya॒ṃ yakṛ॑t Á
agnē॒ akṣī॑ṇi ni॒rdaha॒ svāhā Á
aṅgā॑daṅgā॒thsambha॑vasi॒ hṛda॑yā॒dadhi॑jāyasē Á
vē॒dō vai pu॑tra॒nāmā॑’si॒ sa jī॑va śa॒rada॑śśa॒tam Á
aśmā॑ bha॒vētyē॒ṣā Á
a॒gnirāyu॑ṣmā॒niti॒ pañca॑ Á
sarva॑smādā॒tmana॒ssambhū॑tā’si॒ sā jī॑va śa॒rada॑śśa॒tam Á
bhūra॒pāṃ tvauṣa॑dhīnā॒ġ॒ rasa॒ṃ prāśa॑yāmi śi॒vāsta॒
āpa॒ ōṣa॑dhayassantvanamī॒vāsta॒ āpa॒
ōṣa॑dhayassantvasau Á

bhuvō॒’pāġ suva॑ra॒pāṃ bhūrbhuva॒ssuva॑ra॒pāṃ
tvauṣa॑dhīnā॒ġ॒ rasa॒ṃ prāśa॑yāmi śi॒vāsta॒ āpa॒

www.prapatti.com 19 Sunder Kidāmbi



dvitīyaḥ praśnaḥ

ōṣa॑dhayassantvanamī॒vāsta॒ āpa॒ ōṣa॑dhayassantvasau Á
[bhūra॒pāṃ tvauṣa॑dhīnā॒ġ॒ rasa॒ṃ prāśa॑yāmi śi॒vāsta॒
āpa॒ ōṣa॑dhayassantvanamī॒vāsta॒ āpa॒
ōṣa॑dhayassantvasau॒ bhuvō॒’pāġ suva॑ra॒pāṃ
bhūrbhuva॒ssuva॑ra॒pāṃ tvauṣa॑dhīnā॒ġ॒ rasa॒ṃ prāśa॑yāmi
śi॒vāsta॒ āpa॒ ōṣa॑dhayassantvanamī॒vāsta॒ āpa॒
ōṣa॑dhayassantvasau Á]

u॒ṣṇēna॑ vāyavuda॒kēnētyē॒ṣaḥ Á Á 14 Á Á
ē॒ṣā ca॒tvāri॑ ca Á Á 14 Á Á

yadbhūmēḥ krū॒raṃ tadi॒tō ha॑rāmi॒ parā॑cī॒ṃ
niŗṛ॑ti॒ṃ nirvā॑hayāmi Á

i॒dagg śrēyō॑’va॒sāna॒māga॑nma dēvā॒
gōma॒daśvā॑vadi॒dama॑stu॒ pra bhūma॑ Á

syō॒nā pṛ॑thivi॒ bhavā॑nṛkṣa॒rā ni॒vēśa॑nī Á
yacchā॑ na॒śśarma॑ sa॒prathāḥ Á
i॒haiva ti॑ṣṭha॒ nimi॑tā॒ tilva॑lā syā॒dirā॑vatī Á
madhyē॒ tālpya॑sya॒ tiṣṭhā॒nmā tvā॒ prāpa॑nnaghā॒yava॑ḥ Á
ā tvā॑ kumā॒rasta॒ruṇa॒ ā va॒thsō jaga॑tā sa॒ha Á
ā tvā॑ pari॒sruta॑ḥ ku॒mbhā ā da॒dhnaḥ kala॑śīrayanņ Á
ṛ॒tēna॒ sthūṇā॒vadhi॑rōha va॒ġ॒śōgrō

vi॒rāja॒nnapa॑sēdha॒ śatrūņ॑ Á
brahma॑ ca tē kṣa॒traṃ ca॒ pūrvē॒ sthūṇē॑ a॒bhi ra॑kṣatu Á
ya॒jñaśca॒ dakṣi॑ṇāśca॒ dakṣi॑ṇē
i॒ṣaścō॒rjaścāpa॑rē mi॒traśca॒ varu॑ṇa॒ścōtta॑rē Á

dha॒rmastē॒ sthūṇā॑ rāja॒śśrīstē॒ stūpa॑ḥ Á
u॒ddhri॒yamā॑ṇa॒ uddha॑ra pā॒pmanō॑ mā॒ yadavi॑dvā॒ņ॒
yacca॑ vi॒dvāgśca॒kāra॑ Á

ahnā॒ yadēna॑ḥ kṛ॒tama॑sti pā॒paġ rātryā॒ yadēna॑ḥ
kṛ॒tama॑sti pā॒paġ sarva॑smā॒nmōddhṛ॒tō mu॑ñca॒ tasmāt Á

indra॑sya gṛ॒hā vasu॑mantō varū॒thina॒stāna॒haġ
su॒mana॑sa॒ḥ prapa॑dyē Á

a॒mṛ॒tā॒hu॒tima॒mṛtā॑yāṃ juhōmya॒gniṃ
pṛ॑thi॒vyāma॒mṛta॑sya॒ jityai॒
tayā॑’na॒ntaṃ kāma॑ma॒haṃ ja॑yāni pra॒jāpa॑ti॒ryaṃ
pra॑tha॒mō ji॒gāyā॒gnima॑gnau॒ svāhā Á

anna॑pata॒ ityē॒ṣā Á
ari॑ṣṭā a॒smāka॑ṃ vī॒rāssa॑ntu॒ mā parā॑sēci mē॒ dhanam Á
bhūmi॒rbhūmi॑magānmā॒tā mā॒tara॒mapya॑gāt Á
bhū॒yāsma॑ pu॒traiḥ pa॒śubhi॒ryō nō॒ dvēṣṭi॒ sa bhi॑dyatām Á
vāstōṣpata॒ iti॒ dvē Á
vāstōṣpatē pra॒tara॑ṇō na ēdhi॒ gōbhi॒raśvē॑bhirindō Á
www.prapatti.com 21 Sunder Kidāmbi



dvitīyaḥ praśnaḥ

a॒jarā॑sastē sa॒khyē syā॑ma pi॒tēva॑ pu॒trānprati॑
nō juṣasva Á

a॒mī॒va॒hā vastōṣpatē॒ viśvā॑ rū॒pāṇyā॑vi॒śanņ Á
sakhā॑su॒ śēva॑ ēdhi naḥ Á
śi॒va॒ġ॒ śi॒vam Á Á 15 Á Á
a॒bhira॑kṣatu bhidyatā॒ġ॒ ṣaṭca॑ Á Á 15 Á Á

kū॒rku॒raḥ sukūrkuraḥ kūrku॒rō vā॑laba॒ndhana॑ḥ Á
u॒pari॑ṣṭā॒dyadējā॑ya tṛ॒tīya॑syā i॒tō di॒vaḥ Á
aula॑ba॒ ittamupāhvayathā॒rjīñchyā॒maśśa॒bala॑ḥ Á
a॒dhōrā॑ma ulumba॒laḥ sā॑ra॒mēyō॑ ha॒ dhāva॑ti
samu॒drama॑va॒cāka॑śat Á

bi॒bhranniṣka॑ṃ ca ru॒kmaṃ ca॒ śunā॒magraġ॑ subīri॒ṇaḥ Á
subī॑riṇa॒ sṛja॒sṛja॒ śuna॑ka॒ sṛjaika॑vrātya॒ sṛja॒cchat Á
tathsa॒tyaṃ yattvēndrō’bravī॒dgāsspā॑śaya॒svēti॒ tāstvagg
spā॑śayi॒tvā’’ga॑ccha॒staṃ tvā’bravī॒davi॑da॒ hā(3)
ityavi॑da॒ġ॒hīti॒ vara॑ṃ vṛṇī॒ṣvēti॑ kumā॒ramē॒vāhaṃ
vara॑ṃ vṛṇa॒ itya॑bravīrvi॒gṛhya॑
bā॒hū pla॒vasē॒ dyāma॑va॒cāka॑śat Á

bi॒bhranniṣka॑ṃ ca ru॒kmaṃ ca॒ śunā॒magraġ॑ subīri॒ṇaḥ Á
subī॑riṇa॒ sṛja॒sṛja॒ śuna॑ka॒ sṛjaika॑vrātya॒ sṛja॒cchat Á

tathsa॒tyaṃ yattē॑ sara॒mā mā॒tā lōhi॑taḥ pi॒tā Á
a॒mī ēkē॑ sarasya॒kā a॑va॒dhāva॑ti tṛ॒tīya॑syā i॒tō di॒vaḥ Á
tēka॑śca sasaramata॒ṇḍaśca॒ tūla॑śca॒
vitū॑la॒ścārju॑naśca॒ lōhi॑taśca Á

dulā॑ ha॒ nāma॑ vō mā॒tā manthā॑ka॒kō ha॑ vaḥ pi॒tā Á
sa॒ṃ takṣā॑ hanti ca॒krī vō॒ na sīsa॑rīdata Á
cha॒da॒pēhi॑ sīsarama sāramēya॒ nama॑stē astu sīsara Á
samaśvā॒ vṛṣā॑ṇaḥ pa॒dō na sīsa॑rīdata Á
cha॒da॒pēhi॑ sīsarama sāramēya॒ nama॑stē astu sīsara Á
śvāna॒micchvā’da॒nna pu॑ruṣa॒ñchat Á
ē॒tē tē॒ prati॑dṛśyētē samā॒nava॑sanē u॒bhē Á
tē a॒haġ sā॒rayē॑ṇa॒ musa॑lē॒nāva॑hanmyu॒lūkha॑lē Á
ha॒taśśa॒ṅkhō ha॒taśśa॑ṅkhapi॒tā ha॒taśśa॑ṅkhakuturva॒kaḥ Á
apyē॑ṣāg stha॒pati॑ŗ ha॒taḥ Á
ṛṣi॑rbō॒dhaḥ prabō॑dha॒ssvapnō॑ māta॒riśvā Á
tē tē prā॒ṇānthspa॑ri॒ṣyanti॒ mā bhai॑ṣī॒rna ma॑ri॒ṣyasi॑ Á
ja॒gdhō maśa॑kō ja॒gdhā vitṛ॑ṣṭirja॒gdhō vya॑dhva॒rassvāhā॑
ja॒gdhō vya॑dhva॒rō ja॒gdhō maśa॑kō ja॒gdhā vitṛ॑ṣṭi॒ssvāhā॑
ja॒gdhā vitṛ॑ṣṭirja॒gdhō vya॑dhva॒rō ja॒gdhō
maśa॑ka॒ssvāhā Á Á 16 Á Á

pi॒tā’va॑hanmyu॒lūkha॑lē॒ pañca॑ ca Á Á 16 Á Á

indra॑ jahi danda॒śūka॑ṃ pa॒kṣiṇa॒ṃ yassarī॑sṛ॒paḥ Á
da॒ṅkṣṇanta॑ṃ ca da॒śanta॑ṃ ca॒ sarvā॒g॒stāni॑ndra
jambhaya॒ svāhā Á

a॒phsu jā॑ta॒ sarē॑ vṛddha dē॒vānā॒mapi॑ hastya Á
tvama॑gna indra॒prēṣi॑ta॒ssa nō॒ mā hiġ॑sī॒ssvāhā Á
trāṇa॑masi pari॒trāṇa॑masi pari॒dhira॑si Á
annē॑na manu॒ṣyāg॑ strāyasē॒ tṛṇaiḥ pa॒śūnga॒rtēna॑
sa॒rpāņ ya॒jñēna॑ dē॒vānthsva॒dhayā॑ pi॒tṝnthsvāhā Á

tathsa॒tyaṃ yattē॑’māvā॒syā॑yāṃ ca paurṇamā॒syāṃ ca॑
viṣa॑ba॒liġ hara॑nti॒ sarva॑ udarasa॒rpiṇa॑ḥ Á

tattē॒ prēra॑tē॒ tvayi॒ saṃvi॑śanti॒ tvayi॑ nassa॒tastvayi॑
sa॒dbhyō va॒ŗ॒ṣābhyō॑ na॒ḥ pari॑dēhi Á

namō॑ astu sa॒rpēbhya॒ iti॑ ti॒sraḥ Á
namō॑ astu sa॒rpēbhyō॒ yē pārthi॑vā॒ ya āntari॒kṣyā॑
yē di॒vyā yē di॒śyāḥ Á

tēbhya॑ i॒maṃ ba॒liġ ha॑riṣyāmi॒ tēbhya॑ i॒maṃ ba॒lima॑hāŗṣam Á
takṣa॑ka॒ vaiśā॑lēya dhṛ॒tarāṣṭrairāvata॒stē jī॑vā॒stvayi॑
nassa॒tastvayi॑ sa॒dbhyō va॒ŗ॒ṣābhyō॑ na॒ḥ pari॑dēhi Á

dhṛ॒tarāṣṭrairāvata॒ takṣa॑ka vaiśā॑lēya॒stē jī॑vā॒stvayi॑
nassa॒tastvayi॑ sa॒dbhyō va॒ŗ॒ṣābhyō॑ na॒ḥ pari॑dēhi Á

a॒hi॒ġ॒sā॒’ti॒ba॒lastē jī॑vā॒stvayi॑ nassa॒tastvayi॑

sa॒dbhyō va॒ŗ॒ṣābhyō॑ na॒ḥ pari॑dēhi Á
a॒ti॒ba॒lā॒’hi॒ġ॒sastē jī॑vā॒stvayi॑ nassa॒tastvayi॑
sa॒dbhyō va॒ŗ॒ṣābhyō॑ na॒ḥ pari॑dēhi Á

yē da॑nda॒śūkā॒ḥ pārthi॑vā॒stāgstvami॒taḥ
pa॒rōgavyū॑ti॒ nivē॑śaya Á

santi॒ vai na॑śśa॒phina॒ssanti॑ da॒ṇḍina॒stē vō॒
nēddhi॒nasā॒nnyēdyū॒yama॒smāņ hi॒nasā॑ta Á

sa॒mīcī॒ nāmā॑si॒ prācī॒digghē॒tayō॒ nāma॒ sthēti॒
dvāda॑śa paryā॒yāḥ Á

apa॑śvēta pa॒dā ja॑hi॒ pūrvē॑ṇa॒ cāpa॑rēṇa ca Á
sa॒pta ca॒ mānu॑ṣīri॒māsti॒sraśca॑ rā॒jaba॑ndhavīḥ Á
na vai śvē॒tasyādhyācā॒rē’hi॑rja॒ghāna॒ kañca॒na Á
śvē॒tāya॑ vaida॒rvāya॒ namō॒ nama॑śśvē॒tāya॑ vaida॒rvāya॑ Á Á 17 Á Á
di॒śyā॑ rā॒jaba॑ndhavī॒rdvē ca॑ Á Á 17 Á Á

pa॒ra॒mē॒ṣṭhyasi॑ para॒māṃ mā॒g॒ śriya॑ṃ gamaya
pra॒tyava॑rūḍhō nō hēma॒ntaḥ Á

prati॑ kṣa॒trē prati॑ tiṣṭhāmi rā॒ṣṭrē
pratyaśvē॑ṣu॒ prati॑ tiṣṭhāmi॒ gōṣu॑ Á

prati॑ pra॒jāyā॒ṃ prati॑ tiṣṭhāmi॒ bhavyē Á
i॒ha dhṛti॑ri॒ha vidhṛ॑tiri॒ha ranti॑ri॒ha rama॑tiḥ Á

syō॒nā pṛ॑thivi॒ baḍi॒tthā parva॑tānā॒miti॒ dvē Á
ā tvā॑ vahantu॒ hara॑ya॒ssacē॑tasaśśvē॒tairaśvaissa॒ha
kē॑tu॒madbhi॑ḥ Á

vātā॑jirai॒rāyā॑hi॒ mama॑ ha॒vyāya॑ śa॒rvōpa॑spṛśatu
mī॒ḍhvānmī॒ḍhuṣē॒ svāhōpa॑spṛśatu mī॒ḍhuṣī॑
mī॒ḍhuṣyai॒ svāhā॑ jaya॒ntōpa॑spṛśa jaya॒ntāya॒
svāhā॑ bha॒vāya॑ dē॒vāya॒ svāhā॑ śa॒rvāya॑ dē॒vāya॒
svāhēśā॑nāya dē॒vāya॒ svāhā॑ paśu॒pata॑yē dē॒vāya॒
svāhā॑ ru॒drāya॑ dē॒vāya॒ svāhō॒grāya॑ dē॒vāya॒ svāhā॑
bhī॒māya॑ dē॒vāya॒ svāhā॑ maha॒tē dē॒vāya॒ svāhā॑
bha॒vasya॑ dē॒vasya॒ patnyai॒ svāhā॑ śa॒rvasya॑ dē॒vasya॒
patnyai॒ svahēśā॑nasya dē॒vasya॒ patnyai॒ svāhā॑
paśu॒patērdē॒vasya॒ patnyai॒ svāhā॑ ru॒drasya॑ dē॒vasya॒
patnyai॒ svāhō॒grasya॑ dē॒vasya॒ patnyai॒ svāhā॑
bhī॒masya॑ dē॒vasya॒ patnyai॒ svāhā॑ maha॒tō
dē॒vasya॒ patnyai॒ svāhā॑ jaya॒ntāya॒ svāhā॒’gnayē
sviṣṭa॒kṛtē॒ suhu॑tahu॒dāhu॑tīnā॒ṃ kāmā॑nāġ
samardhayi॒trē svāhā Á

sva॒sti na॑ḥ pūrṇa॒mukha॒ḥ pari॑krāmatu gṛha॒pōpa॑spṛśa
gṛha॒pāya॒ svāhā॑ gṛha॒pyupa॑spṛśa gṛha॒pyai
svāhā॑ ghō॒ṣiṇa॒ upa॑spṛśata ghō॒ṣibhya॒ssvāhā śvā॒sina॒

upa॑spṛśata śvā॒sibhya॒ssvāhā॑ vici॒nvanta॒
upa॑spṛśata vici॒nvadbhya॒ssvāhā prapu॒nvanta॒
upa॑spṛśata prapu॒nvadbhya॒ssvāhā॑ sama॒śnanta॒
upa॑spṛśata sama॒śnadbhya॒ssvāhā॑ dēvasē॒nā
upa॑spṛśata dēvasē॒nābhya॒ssvāhā॒ yā ākhyā॑tā॒
yāścānākhyā॑tā dēvasē॒nā upa॑spṛśata
dēvasē॒nābhya॒ḥ svāhā
dvāra॒pōpa॑spṛśa [dvārā॒pōpa॑spṛśa]
dvāra॒pāya॒ [dvārā॒pāya॒] svāhā
dvāra॒pyupa॑spṛśa [dvārā॒pyupa॑spṛśa]
dvāra॒pyai [dvārā॒pyai]
svāhā’nvāsā॒riṇa॒ upa॑spṛśatānvāsā॒ribhya॒ḥ svāhā॑
niṣa॒ṅginnupa॑spṛśa niṣa॒ṅgiṇē॒ svāhā॒ namō॑
niṣa॒ṅgiṇa॑ iṣudhi॒matē॒ kṣētra॑sya॒ pati॑nā
va॒yamiti॒ dvē Á Á 18 Á Á

pa॒ra॒mē॒ṣṭhyasi॑ pa॒ra॒māma॒ṣṭau Á Á 18 Á Á

yanmē॑ mā॒tā pralu॑lōbha॒ cara॒tyana॑nuvratā Á
tanmē॒ rēta॑ḥ pi॒tā vṛ॑ṅktāṃ
mā॒bhura॒ṇyō’va॑padyatāma॒muṣmai॒ svāhā Á

yāstiṣṭha॑nti॒ yā dhāva॑nti॒ yā

ārdrō॒ghnīḥ pari॑ta॒sthuṣīḥ Á
a॒dbhirviśva॑sya bha॒rtrībhi॑ra॒ntara॒nyaṃ
pi॒turda॑dhē॒’muṣmai॒ svāhā Á

yanmē॑ pitāma॒hī pralu॑lōbha॒ cara॒tyana॑nuvratā Á
tanmē॒ rēta॑ḥ pitāma॒hō vṛ॑ṅktāṃ
mā॒bhura॒ṇyō’va॑padyatāma॒muṣmai॒ svāhā Á

a॒ntarda॑dhē॒ parva॑taira॒ntarmahyā॑ pṛthi॒vyā Á
ā॒bhirdi॒gbhira॑na॒ntābhi॑ra॒ntara॒nyaṃ
pi॑tāma॒hādda॑dhē॒’muṣmai॒ svāhā Á

yanmē prapitāma॒hī pralu॑lōbha॒ cara॒tyana॑nuvratā Á
tanmē॒ rēta॑ḥ prapitāma॒hō vṛ॑ṅktāṃ
mā॒bhura॒ṇyō’va॑padyatāma॒muṣmai॒ svāhā Á

a॒ntarda॑dha ṛ॒tubhi॑rahōrā॒traissa॑sa॒ndhibhi॑ḥ Á
a॒rdha॒mā॒saiśca॒ māsaiścā॒ntara॒nyaṃ
pra॑pitāma॒hādda॑dhē॒’muṣmai॒ svāhā Á

yē cē॒ha pi॒tarō॒ yē ca॒ nēha॒ yāgśca॑
vi॒dma yāġ u॑ ca॒ na pra॑vi॒dma Á

agnē॒ tān vēttha॒ yadi॒ tē jā॑tavēda॒stayā
pra॒ttagg sva॒dhayā॑madantu॒ svāhā Á

svāhā॑ pi॒trē Á
pi॒trē svāhā Á

svāhā॑ pi॒trē Á
pi॒trē svāhā Á
sva॒dhā svāhā Á
a॒gnayē॑ kavya॒vāha॑nāya sva॒dhā svāhā Á
ē॒ṣa tē॑ tata॒ madhu॑māġ ū॒rmissara॑svā॒ņ॒
yāvā॑na॒gniśca॑ pṛthi॒vī ca॒ tāva॑tyasya mā॒trā
tāva॑tīṃ ta ē॒tāṃ mātrāṃ dadāmi॒
yathā॒’gnira॑kṣi॒tō’nu॑padasta ē॒vaṃ mahya॑ṃ
pi॒trē’kṣi॒tō’nu॑padastassva॒dhā bha॑va॒ tāṃ tvagg
sva॒dhāṃ taissa॒hōpa॑jīva॒rcastē॑ mahimai॒ṣa tē॑
pitāmaha॒ madhu॑māġ ū॒rmissara॑svā॒ņ॒ yāvāņ॑
vā॒yuścā॒ntari॑kṣaṃ ca॒ tāva॑tyasya mā॒trā tāva॑tīṃ ta
ē॒tāṃ mātrāṃ dadāmi॒ yathā॑ vā॒yura॑kṣi॒tō’nu॑padasta
ē॒vaṃ mahya॑ṃ pitāma॒hāyākṣi॒tō’nu॑padastassva॒dhā
bha॑va॒ tāṃ tvagg sva॒dhāṃ taissa॒hōpa॑jīva॒ sāmā॑ni tē
mahimai॒ṣa tē prapitāmaha॒ madhu॑māġ
ū॒rmissara॑svā॒ņ॒ yāvā॑nādi॒tyaśca॒ dyauśca॒
tāva॑tyasya mā॒trā tāva॑tīṃ ta ē॒tāṃ mātrāṃ dadāmi॒
yathā॑’’di॒tyō’kṣi॒tō’nu॑padasta ē॒vaṃ mahya॑ṃ
prapitāma॒hāyākṣi॒tō’nu॑padastassva॒dhā bha॑va॒ tāṃ
tvagg sva॒dhāṃ taissa॒hōpa॑jīva॒ yajūġ॑ṣi tē mahi॒mā Á Á 19 Á Á

a॒muṣmai॒ svāhā sva॒dhā svāhaika॑ṃ ca Á Á 19 Á Á

pṛ॒thi॒vī tē॒ pātra॒ṃ dyaura॑pi॒dhāna॒ṃ brahma॑ṇastvā॒ mukhē॑
juhōmi brāhma॒ṇānāṃ tvā prāṇāpā॒nayōrjuhō॒myakṣi॑ta -

masi॒ maiṣāṃ kṣēṣṭhā a॒mutrā॒muṣmi॑nlō॒kē Á
mā॒rjaya॑ntā॒ṃ mama॑ pi॒tarō॑ mā॒rjaya॑ntā॒ṃ mama॑
pitāma॒hā mā॒rjaya॑ntā॒ṃ mama॑ prapitāma॒hā
mā॒rjaya॑ntā॒ṃ mama॑ mā॒tarō॑ mā॒rjaya॑ntā॒ṃ mama॑
pitāma॒hyō mā॒rjaya॑ntā॒ṃ mama॑ prapitāma॒hya॑ḥ Á

ē॒tattē॑ tatāsau॒ yē ca॒ tvāmanvē॒ tattē॑
pitāmahāsau॒ yē ca॒ tvāmanvē॒ tattē
prapitāmahāsau॒ yē ca॒ tvāmanvē॒ tattē॑
mātarasau॒ yāśca॒ tvāmanvē॒ tattē॑
pitāmahyasau॒ yāśca॒ tvāmanvē॒ tattē
prapitāmahyasau॒ yāśca॒ tvāmanu॑ Á

mā॒rjaya॑ntā॒ṃ mama॑ pi॒tara॒ ityē॒tē Á
yē ca॒ vō’tra॒ yē cā॒smāsvāśaġ॑ santē॒ yāśca॒
vō’tra॒ yāścā॒smāsvāśaġ॑ santē॒ tē ca॑
vahantā॒ṃ tāśca॑ vahantā॒ṃ tṛpya॑ntu
bhavanta॒stṛpya॑ntu bhavatya॒stṛpya॑ta॒ tṛpya॑ta॒ tṛpya॑ta Á

pu॒trānpautrā॑na॒bhi ta॒rpaya॑ntī॒rāpō॒ madhu॑matīri॒māḥ Á

sva॒dhāṃ pi॒tṛbhyō॑ a॒mṛta॒ṃ duhā॑nā॒
āpō॑ dē॒vīru॒bhayāg॑starpayantu Á

tṛpya॑ta॒ tṛpya॑ta॒ tṛpya॑ta Á
prā॒ṇē nivi॑ṣṭō॒’mṛta॑ṃ juhōmi॒
brahma॑ṇi ma ā॒tmā’mṛ॑ta॒tvāya॑ Á

yāṃ janāḥ prati॒nanda॑nti॒ rātri॑ṃ dhē॒numi॑vāya॒tīm Á
sa॒ṃva॒thsa॒rasya॒ yā patnī॒ sā nō॑
astu sumaṅga॒lī svāhā Á

vaha॑ va॒pāṃ jā॑tavēdaḥ pi॒tṛbhyō॒
yatrainā॒ņ॒ vēttha॒ nihi॑tānparā॒kē Á

mēda॑sa॒ḥ kūlyā॒ upa॒ tānkṣa॑rantu sa॒tyā
ē॒tā ā॒śiṣa॑ssantu॒ kāmai॒ssvāhā Á

yāṃ janāḥ prati॒nanda॒ntītyē॒ṣā Á
i॒yamē॒va sā yā pra॑tha॒mā vyauccha॒diti॑ ti॒sraḥ Á
ē॒kā॒ṣṭa॒kāṃ pa॑śyata॒ dōha॑mānā॒manna॑ṃ
mā॒ġ॒sava॑dghṛ॒tava॑thsva॒dhāva॑t Á

tadbrāhma॒ṇaira॑tipū॒tama॑na॒ntama॑kṣa॒yyama॒muṣmi॑nlō॒kē
sphīti॑ṃ gacchatu mē pi॒tṛbhya॒ssvāhā Á

au॒lū॒kha॒lā grāvā॑ṇō॒ ghōṣa॑makra॒ta
ha॒viḥ kṛ॒ṇvanta॑ḥ parivathsa॒rīṇam Á

ē॒kā॒ṣṭa॒kē su॑pra॒jā vī॒rava॑ntō va॒yagg syā॑ma॒

pata॑yō rayī॒ṇām Á
ē॒kā॒ṣṭa॒kā tapa॑sā॒ tapya॑mānā saṃvathsa॒rasya॒
patnī॑ duduhē॒ prapī॑nā Á

taṃ dōha॒mupa॑jīvātha
pi॒tara॑ssa॒hasra॑dhārama॒muṣmi॑nlō॒kē svāhā Á Á 20 Á Á

ā॒ya॒tīṃ prapī॒naika॑ṃ ca Á Á 20 Á Á

u॒kthya॑ścā’sya॑tirā॒traśca॒ sādya॑skrī॒śchanda॑sā sa॒ha Á
a॒pū॒pa॒ghṛ॒tā॒hu॒tē nama॑stē astu māġ
sapi॒ppalē॒ svāhā Á

bhūḥ pṛ॑thi॒vya॑gnina॒rcā’muṃ mayi॒ kāma॒ṃ
niyu॑najmi॒ svāhā Á

bhuvō॑ vā॒yunā॒’ntari॑kṣēṇa॒ sāmnā॒’muṃ mayi॒
kāma॒ṃ niyu॑najmi॒ svāhā Á

sva॑rdivā॑’’di॒tyēna॒ yaju॑ṣā॒’muṃ mayi॒ kāma॒ṃ
niyu॑najmi॒ svāhā Á

ja॒nada॑dbhi॒ratha॑rvāṅgi॒rōbhi॑ra॒muṃ mayi॒ kāma॒ṃ
niyu॑najmi॒ svāhā Á

rō॒ca॒nāyā॑ji॒rāyā॒gnayē॑ dē॒vajā॑tavē॒ svāhā Á
kē॒tavē॒ mana॑vē॒ brahma॑ṇē dē॒vajāt॑avē॒ svāhā Á
sva॒dhā svāhā॒’gnayē॑ kavya॒vāha॑nāya sva॒dhā svāhā Á

anna॑miva tē dṛ॒śē bhū॑yāsa॒ṃ vastra॑miva tē dṛ॒śē
bhū॑yāsa॒ṃ vitta॑miva tē dṛ॒śē bhū॑yāsa mā॒śēva॑ tē
dṛ॒śē bhū॑yāsagg śra॒ddhēva॑ tē dṛ॒śē bhū॑yāsa॒ġ॒
sagg sra॑vantu॒ diśō॑ ma॒hīssamādhā॑vantu sū॒nṛtāḥ Á

sarvē॒ kāmā॑ a॒bhiya॑ntu mā pri॒yā
a॒bhira॑kṣantu mā pri॒yāḥ Á

yaśō॑’si॒ yaśō॒’haṃ tvayi॑ bhūyāsamasau Á
a॒ṅkau nya॒ṅkāva॒bhita॒ ityē॒ṣā Á
adhva॑nāmadhvapatē sva॒sti mā॒ sampā॑raya Á
a॒yaṃ vā॑ma॒śvinā॒ rathō॒ mā du॒ḥkhē mā su॒khē ri॑ṣat Á
ari॑ṣṭassva॒sti ga॑cchatu॒ vivi॒ghnanpṛta॑nāya॒taḥ Á
aśvō॑si॒ hayō॒syatyō॑si॒ narō॒syarvā॑’si॒ sapti॑rasi
vā॒jya॑si॒ vṛṣā॑’si nṛ॒maṇā॑ asi॒
yayu॒rnāmāsyā’’di॒tyānā॒ṃ patvā’nvi॑hi Á

ha॒sti॒ya॒śa॒sama॑si hastiyaśa॒sī bhū॑yāsa॒ṃ vaha॑
kāla॒vaha॒ śriya॑ṃ mā॒’bhiva॑ha Á

indra॑sya tvā॒ vajrē॑ṇā॒bhi nida॑dhāmyasau Á
ava॑ jihvaka nijihva॒kāva॑ tvā ha॒viṣā॑ yajē Á
tathsa॒tyaṃ yada॒haṃ bravī॒myadha॑rō॒ mada॒sau
va॑dā॒thsvāhā Á

ā tē॒ vāca॑mā॒syāṃ dada॒ ā ma॑na॒syāġ hṛda॑yā॒dadhi॑ Á

yatra॑yatra tē॒ vāṅnihi॑tā॒ tāṃ ta॒ āda॑dē Á
tathsa॒tyaṃ yada॒haṃ bravī॒myadha॑rō॒ matpa॑dyasvāsau Á Á 21 Á Á
sū॒nṛtā॑ ha॒viṣā॑ yajē ca॒tvāri॑ ca Á Á 21 Á Á

yā ta॑ ē॒ṣā ra॑rā॒ṭyā॑ ta॒nūrma॒nyōrmṛ॒dhrasya॒ nāśi॑nī Á
tāṃ dē॒vā bra॑hmacā॒riṇō॒ vina॑yantu sumē॒dhasa॑ḥ Á
yatta॑ ē॒tanmukhē॑’ma॒taġ ra॒rāṭa॒mudi॑va॒ vidhya॑ti Á
vi tē॒ krōdha॑ṃ nayāmasi॒ garbha॑maśvata॒ryā i॑va Á
ava॒ jyāmi॑va॒ dhanva॑nō hṛ॒dō ma॒nyuṃ ta॑nōmi tē Á
indrāpāsya pali॒gama॒nyēbhya॒ḥ puru॑ṣēbhyō॒’nyatra॒ mat Á
yada॒haṃ dhanē॑na॒ prapa॒ṇaggśca॑rāmi॒ dhanē॑na
dēvā॒ dhana॑mi॒cchamā॑naḥ Á

tasmi॒nthsōmō॒ ruca॒māda॑dhātva॒gnirindrō॒
bṛha॒spati॑śca॒ svāhā Á

pari॑ tvā girēramiha॒ṃ pari॒ bhrātu॒ḥ pari॒ṣvasu॑ḥ Á
pari॒ sarvēbhyō॒ jñāti॑bhya॒ḥ pari॑ṣīta॒ḥ kvēṣyasi॑ Á
śaśva॒tpari॑kupitēna sa॒ṅkrāmē॒ṇā’vi॑cchidā Á
u॒lēna॒ pari॑ṣītōsi॒ pari॑ṣītōsyu॒lēna॑ Á
āva॑rtana varta॒yētyē॒ṣā Á
āva॑rtanē ni॒varta॑na ā॒varta॑nanivarta॒nāya॒ svāhā Á
anu॑ pō’hva॒danu॑hvayō॒ niva॑rtō pō॒ nya॑vīvṛtat Á

ai॒ndraḥ pari॑krōśō va॒ḥ pari॑krōśatu sa॒rvata॑ḥ Á
yadi॒ māmati॒ manyādhvā॒ adē॑vā dē॒vava॑ttaram Á
indra॒ḥ pāśē॑na si॒ktvā vō॒
mahya॒midvaśa॒māna॑yā॒thsvāhā Á

yadi॑ vṛ॒kṣādyadya॒ntari॑kṣā॒tphala॑ma॒bhya॑pata॒ttadu॑
vā॒yurē॒va Á

yatrāspṛ॑kṣatta॒nuva॒ṃ yatra॒ vāsa॒ āpō॑ bādhantā॒ṃ
niŗṛ॑tiṃ parā॒caiḥ Á

yē pa॒kṣiṇa॑ḥ pa॒taya॑nti bi॒bhyatō॒ niŗṛ॑taissa॒ha Á
tē mā॑ śi॒vēna॑ śa॒gmēna॒ tēja॑sō॒ndantu॒ varca॑sā Á
di॒vō nu mā॑ bṛha॒tō a॒ntari॑kṣāda॒pāg
stō॒kō a॒bhya॑patacchi॒vēna॑ Á

sama॒hami॑ndri॒yēṇa॒ mana॑sā॒’hamāgā॒ṃ brahma॑ṇā
sampṛcā॒nassu॒kṛtā॑ kṛ॒tēna॑ Á

i॒maṃ mē॑ varuṇa॒ tattvā॑ yāmi॒ tvaṃ nō॑ agnē॒ sa tvaṃ nō॑
agnē॒ tvama॑gnē a॒yā’si॒ prajā॑patē Á

sa॒ṃrāja॑ṃ ca॒ vyāhṛ॑tī॒rvihṛ॑tāḥ Á
i॒maṃ jī॒vēbhya॑ḥ pari॒dhiṃ da॑dhāmi॒ maiṣāṃ nu॑
gā॒dapa॑rō॒ ardha॑mē॒tam Á

śa॒taṃ jī॑vantu śa॒rada॑ḥ purū॒cīsti॒rō mṛ॒tyuṃ
da॑dhatā॒ṃ parva॑tēna Á Á 22 Á Á

kvēṣyasi॑ parā॒caira॒ṣṭau ca॑ Á Á 22 Á Á
u॒ṣṇēna॒ pañca॑daśāyu॒rdā ēka॑viġśatirāga॒ntrā daśa॒ yōgē॑yōgē॒

trayō॑daśa su॒śrava॑ssu॒śrava॑sama॒ṣṭau pari॑ tvā’gna i॒magg
stōma॑māyu॒ṣya॑mēkā॒nna viġ॑śati॒rēkā॒nna viġ॑śati॒rmayi॑
parvatapūru॒ṣaġ ṣōḍa॑śa tra॒yyai vi॒dyāyā॑ a॒ṣṭāda॑śa dhā॒tā
da॑dātu nō ra॒yimēka॑viġśati॒raśmā॑ bhava॒ ṣōḍa॑śa॒ mā tē॑
kumā॒raṃ trayō॑viġśatirnaktañcā॒riṇa॒ścatu॑rdaśa॒
yadbhūmē॒ṣṣaḍviġ॑śatiḥ kūrku॒raḥ pañca॑viġśati॒rindra॑ jahi॒
dvāviġ॑śatiḥ paramē॒ṣṭhyasi॑ para॒māma॒ṣṭau yanmē॑ mā॒tā
pṛ॑thi॒vī tē॒ pātra॒mēka॑viġśati॒rēka॑viġśatiru॒kthya॑śca॒
trayō॑viġśati॒ryā ta॑ ē॒ṣā’ṣṭāviġ॑śati॒rdvāviġ॑śatiḥ Á Á 22 Á Á

u॒ṣṇēna॑ dhā॒tōkthya॑śca॒ dvāviġ॑śatiḥ Á Á 22 Á Á
u॒ṣṇēna॒ parva॑tēna Á Á

Á Á hari॑ḥ ō(3)m Á Á
Á Á iti ēkāgnikāṇḍē dvitīyaḥ praśnaḥ samāptaḥ Á Á

